
Ta’iala mo i latou o lo’o talosaga mo le Pacific Engagement Visa (PEV):

Auala e sauni ai mo se fa’atalanoaga o le  
galuega
O lenei ta’iala o le a fesoasoani i i latou o lo’o talosaga mo le PEV e sauni mo fa’atalanoaga o 
galuega ma pule o galuega i Ausetalia. O le a a’oa’oina oe pe faʻapefea ona fa’ailoa lou tagata 
i le pule, tali fesili masani, ma fa‘ailoa lou tomai. O lau fa‘atalanoaga e ono faia i luga le telefoni 
po’o le telefoni vitio. O lou tapena lelei o le a fesoasoani atu ia oe ina ia lagona le fa’atuatuaina 
ma maua ai le avanoa sili mo le mauaina o le galuega.

Aʻo le‘i faia le fa‘atalanoaga

	� La’asaga 1: Suʻesuʻe le kamupani

•	 �O le talanoa e uiga i le kamupani ma le alamanuia 
tonu e fa’ailoa ai ua e lava tapena mo le galuega  

•	 �Silasila i le upega tafa‘ilagi a le kamupani, aemaise 
vaega o lo’o fa‘ailoa ai ‘about us’, ‘values’, ma le 
‘mission’ ina ia malamalama ai i mea o lo’o tāua iā 
i latou

•	 �Saili le pulega a le kamupani, ma silasila i a latou 
agafeso’ota’i i upega tafaʻilagi ina ia e malamalama 
atili ai i mea latou te faia ma mea e tāua ia i latou. 
O le LinkedIn o se nofoaga lelei e amata ai

•	 �Afai e iai se itulau LinkedIn a le aufaigaluega, 
suʻe nisi o tagata faigaluega o lo’o galulue nei ma 
silasila i a latou ala faigaluega

•	 �Aʻoaʻo e uiga i le alamanuia ma le tulaga o lo’o iai 
le kamupani i le maketi e ala i le silasila i kamupani 
tauva ma tala fou lata mai. 

	� La’asaga 2: Sauni mo fesili masani.

E masani ona fesili le pule o galuega i fesili tai tutusa, 
lona uiga, e ao ona fa’ata’ita’i au tali ina ia e lava tapena 
ai mo le taliaina o fesili. Nisi o fa’ata’ita’iga e fa’apea:

•	 �E mafai ona e taʻua mai sina vaega e uiga ia te 
oe? Saunia se fa‘atomuaga pu‘upu‘u e uiga i le 
mea e te tupuga mai ai ma lou tulaga o se tagata 
talosaga mo le PEV

•	 �Aiseā e te fiafia ai i lenei galuega? Feso’ota‘i mea 
e taua ia oe ma ou masaniga tau galuega i le 
misiona a le kamupani

•	 �O ā ou malosiaga? Talanoa e uiga i se tomai autū e 
tāua mo le galuega. Mo lou silafia po’o ā malosiaga 
e tāua mo le galuega, ia faitau ma le totoʻa i 
faʻamatalaga o le avanoa. O upu o lo’o fa’aaogaina 
e mafai ona avatua ai ni fa’ailoga e uiga i mea o lo’o 
mana’omia e le pule o le galuega

•	 �O le ā se vaivaiga sa e taumafai e fa‘aleleia? Filifili 
se vaivaiga e fa‘aalia ai le mafai ona toe iloilo e oe 
lava ia ma fa‘aleleia atili

•	 �E mafai ona e fa‘amatala mai se taimi sa e galulue 
fa‘atasi ai ma se vaega aufaigaluega? Aumai se 
fa‘ata‘ita‘iga e fa‘aali ai le mafai ona e galulue lelei 
ma isi.

Fa‘aaogā le auala STAR e fa‘atulaga ai lau tali. O le 
auala STAR o se auala lelei e tu’uina atu ai ni tali 
manino ma atoatoa e fa’atatau i ou aafiaga ua mavae.

•	 �Tulaga: Fa‘amatala le tulaga sa e iai

•	 �Matafaioi: Fa‘amatala le tulaga sa manaomia  
ona e faia

•	 Gaoioiga: Fa‘amatala gaioiga tonu na e faia

•	 �Taunuuga: Fa‘amatala le mea na tupu i le fa’ai‘uga 
ma le i‘uga lelei na maua.

Taimi o le fa’atalanoaga

	 O le ā le mea o le a tupu

•	 �O faatalanoaga e masani ona fa‘atulagaina, ma e 
tutusa fesili o le a fesiligia ai tagata ta‘ito‘atasi. O le 
umi e masani i le va o le 20–45 minute

•	 Atonu e tasi pe to’atele tagata e faia lau faatalanoaga

•	 �Ia taunu’u atu i le taimi e tatau ai. Afai o lo’o faia 
le faatalanoaga i luga o le initaneti, ia ulufale i le 
polokalame i le lima minute a’o le‘i amataina. Afai o 
lo’o faia fa’atasi (in person), ia taunuʻu i le nofoaga i le 
5–10 minute a’o le‘i amata

•	 �Afai na e talosaga i luga o le initaneti i se ofisa saili 
tagata faigaluega, atonu o le a maua atu se valaaulia 
otometi e auai i se faatalanoaga fa’atasi (in‑person).  E 
tāua le fa‘ailoa atu i le tagata mai le ofisa saili tagata 
faigaluega pe afai e te le o i totonu o Ausetalia ma e te 
manaʻomia le talosagaina o se faatalanoaga i luga o le 
initaneti

•	 �E masani ona sili atu nai lo le tasi ni faatalanoaga 
e faia pe a e talosaga mo se tulaga i totonu o se 
kamupani tele (fa‘ata‘ita‘iga, i se ofisa poʻo se avanoa 
sinia)

•	 �I le tau siui o le faatalanoaga, o le a fesiligia oe pe iai 
ni au fesili. O se avanoa lea e fa‘aalia ai lou naunau i le 
kamupani

�	 °   �Mo se fa‘ata‘ita‘iga, e mafai ona e fesili atu: “O 
ā foliga o se aso masani i lenei galuega?’, ‘O ā 
mea e sili ona e fiafia iai i lou faigaluega mo lenei 
kamupani?’, poo le, ‘O ā tomai tāua e manaʻomia e 
se tagata ina ia manuia ai i lenei avanoa?’”

	� La’asaga 3: Fa‘ata‘ita‘i au tali ma 
tapena lelei

•	 �Fai se faatalanoaga faʻataʻita‘i ma se uō po o se 
tagata o le aiga ma fesili mo a latou manatu faaalia

•	 �Saunia ni tala pupuu se tolu pe sili atu e uiga i ou 
aafiaga e fa‘ailoa ai lou tomai

•	 �Tusi i lalo manatu āutu e fesoasoani ia oe ia 
manatua mea e te fia ta‘uina i le taimi o le 
faatalanoaga

•	 �Saunia se lisi siaki mo le aso o lau faatalanoaga. 
Afai o lo’o faia i luga o le upega tafailagi, ia siaki lau 
tekonolosi ma le feso’ota’iga Wi‑Fi. 

A mae’a le faatalanoaga

Auina atu se imeli puʻupuʻu e fa‘afetai ai i le pule o le 
galuega

Afai e leʻi toe fa‘alogo i se tali pe a ma le tasi le vaiaso, e 
mafai ona auina atu o se imeli fa‘aaloalo e toe fesili iai

Manatunatu i mea na manuia ma mea e mafai ona e 
fa‘aleleia mo le isi faatalanoaga

Ia manatua e manaʻomia le fa‘ata‘ita‘i pea le faia 
o fa‘atalanoaga. Ia e agalelei iā te oe lava, auā o 
faatalanoaga ta’itasi o se avanoa e aʻoa‘oina ai.

   E tāua tele va’aiga muamua
•	 �Ia e laei fa‘apolofesa, tusa lava pe o se fa‘atalanoaga  

i le vitio

•	 �Nofo saʻo, ‘ata, ma fai se feso’ota’iga o mata e ala i le 
tilotilo i le meapueata

•	 �Saunoa manino ma ‘aua le faavavevavea au tali. E 
mafai ona faʻaalu sina taimi e tusi ai ni manatu i lalo 
ina ia lelei ona fausia lau tali

•	 �Ia faʻaaloalo ma fa‘afetai i le (au) fai faatalanoaga mo 
lo latou taimi

•	 �Ia sauni e fai ni au fesili i le pule o galuega, e pei o 
laʻasaga o le a sosoo ai i le faagasologa

•	 �Afai e talanoaina aso e amata ai le galuega, ia fa‘ailoa 
atu ia i latou le taimi e ono mae‘a ai lau talosaga mo le 
visa.

	� Fautuaga mo fesootaʻiga
Nisi o taimi, o foliga matamuli po’o tali puʻupuʻu o 
faailoga ia o le lē fiafia. E aoga le sailia o se auala 
e ‘faʻamāmāina ai le māfana’ i le amataga o le 
fa‘atalanoaga, e ala i fa‘atomuaga poo se talanoaga 
faigofie. Saili ni mea e te lua fiafia iai e mafai ona talanoa 
ai ma le pule o le galuega, pe fesili atu foʻi pe faʻafefea lo 
latou aso. E mafai ona fa‘atulaga ai se lagona lelei ma le 
mālū i le faatalanoaga.

E mafai e le PEV Employment Support Service ona 
fesoasoani e saunia oe mo lau faatalanoaga. Saili 
atili e uiga i le PEV Employment Support Service i le  
pev.gov.au 

I luga la matou upega tafailagi, e mafai ona e saili 
ai isi punaoa, e aofia ai o pepa fa’amatalaga tau 
galuega ma fa’ata’ita’iga mo talaaga faigaluega. E 
mafai fo’i ona e lesitala i Fonotaga o Fa’amatalaga 
mo Galuega ina ia a’oa’o atili mo le sailia o se 
galuega i Ausetalia.

Short thank-you email template
PEV applicants can use the following template when creating a short thank-you.

	 Instructions for use:

•	� Copy and paste the right column text into a new email (e.g. Gmail, Microsoft Outlook, Yahoo, AOL)

•	� Do not copy the blue instruction text in the left column

•	� Replace the text in [orange brackets] with your own information.

Subject:
Thank you – Interview for [Job Title]

Message:
Dear [Interviewer's name],

Thank you for your time today to discuss the [Job Title] 
role. It was a pleasure to learn more about the position 
and about [Company Name].

I particularly enjoyed learning about [Interview topic].

I am very interested in this opportunity and believe 
my skills would be a great fit.

I look forward to hearing from you regarding the 
outcome of the recruitment process.

Kind regards,

[Firstname Surname], 
[(Country code) Phone number] 
[name@serviceprovider.country domain code]

Mention something specific you discussed  
during the interview, for example, the team you  
would be working with or a particular project.

Insert your persoinal details:

Your full name, 
Your phone number 
Your email address 

INSTRUCTIONS					                TEXT TO COPY

Template

